ՀԱՆՐԱՊԵՏԱԿԱՆ ԱՌԱՐԿԱՅԱԿԱՆ ՕԼԻՄՊԻԱԴԱ

ՀԱՅ ԳՐԱԿԱՆՈՒԹՅՈՒՆ

ՀԱՆՐԱՊԵՏԱԿԱՆ ՓՈՒԼԻ ՀԱՐՑԱՇԱՐԻ ՊԱՏԱՍԽԱՆՆԵՐԸ
11-րդ դասարան
1.Ըստ Իսահակյանի` ո՞րն է Աբու-Լալա Մահարու ողբերգության և աշխարհը մերժելու պատճառը, եթե իր իսկ խոսքերով՝ «Աշխարհն էլ ասես մի հեքիաթ լինի` անսկիզբ, անվերջ, հրաշք դյութական»:

(8.5 միավոր)
· Պատասխան՝ Անկուշտ, նյութապաշտ, կյանքի գեղեցկությունը չտեսնող, այդ  հեքիաթը լսելու անընդունակ մարդիկ և նրանց   բարքերը, որոնք այս չքնաղ աշխարհը դարձնում են դժոխք:
2.Ի՞նչ տարբերություն ես տեսնում Սիամանթոյի «Հայրենի հրավեր» (Տասներկու կոչ տարագիր հայության) շարքի  և Իսահակյանի «Մայրիկիս» բանաստեղծության   միջև:                                 

                                              Հայրենիքես հեռացել եմ,

                                               Խեղճ պանդուխտ եմ, տուն չունիմ,

                                               Ազիզ մորես բաժանվել եմ,

                                               Տըխուր-տըրտում, քուն չունիմ:
Ավ. Իսահակայան
(6.5 միավոր)
· Պատասխան՝ Իսահակյանի ստեղծագործության  դեպքում քնարական և հուզական հերոսի, անձնական դրդապատճառն է /մոտիվացիա/, որ խոսում է կարոտի մասին, Սիամանթոյի դեպքում այն ազգային մոտիվացիա է` հզոր կոչ  վտարանդի հայորդիներին ուղղված` մեկ հայրենի դաշտերին, մեկ ծերունի հորը, մեկ եղբորը և այլն…

3.Բառերի այս խառնաշփոթից ստացիր  քառատող:

խոպան, Կյանքս, պիտի, բուսներ, արի, անցավ, ինչքան, հրապարակ, ոտքի , տվողին արդյունքի, ամենքի, խափան, ծաղիկ, կոխան, ու, անպտուղ, առանց, որ, ինչ, չբուսավ պատասխան, էս,  ծաղիկ, հողին, պիտի, ես, տամ , ու  հող:

Ո՞վ է հեղինակը:

(4 միավոր)
· Պատասխան՝  Կյանքս արի հրապարակ, ոտքի կոխան ամենքի,

Խափան, խոպան ու անպտուղ, անցավ առանց արդյունքի,

Ինչքան ծաղիկ պիտի բուսներ, որ չբուսավ էս հողին…

Ինչ պատասխան պիտի ես տամ հող ու ծաղիկ տվողին…
            Հեղինակը Հովհ. Թումանյանն է:

4.1913 թ. Տերյանը նամակներից մեկում գրում է լեզվի մասին հետևյալը` §դա լեզու չէ, այլ երկնային երաժշտություն, շքեղություն, հարստություն, ուժ, ճկունություն…¦ և ամփոփում է մի արտահայտությամբ, որը առկա է նաև իր բանաստեղծություններից մեկում: 

Ո±րն է այդ 

ա/արտահայտությունը                                       /1.5/
բ/բանաստեղծությունը                                       /1.5/

Ո±ր շարքից է այդ բանաստեղծությունը:        /1.5/
(4.5 միավոր)
· Պատասխան՝ ա/§արքայալան լեզու¦
                                      բ/«Մի՞թե վերջին պոետն եմ ես»

                             
    Եվ հնչում է որպես աղոթք 

                                    Արքայական քո լեզուն
                                    Հնչում է միշտ խոր ու պայծառ,

                                    Եվ խոցում է  և այրում…

   «Երկիր Նաիրի» շարքից 
5.  Թե՛ գրող է, թե՛ ծաղիկ: Ո՞վ է նրա որդին, ո՞ր ասպարեզում է անուն վաստակել:

(4.5 միավոր)
Նար-Դոս /Միքայել Հովհաննիսյան/ 

 Նար Հովհաննիսյան - Սպենդիարյանի անվան օպերայի և բալետի ազգային ակադեմիական թատրոնի մեներգիչ
6.           ԿՅԱՆՔԻ ԵՐԳԸ 

Ահաբեկիչ կնճիռներուն մեջ կյանքին 

Լալահառաչ, սուր հծծյուններ ինձ ըսին. 

§Ամեն հույսեր մեծ պարապին կը հանգին, 

Ունայնություն մը կը պրկե կյանքը սին: 

Ամեն ծաղիկ խամրում մ’ունի իրեն մոտ. 

Ու ամեն կյանք` մութ ստվեր մը իր ետին. 

Ծաղիկներու բուրումին պես խնկահոտ
Ամեն հույսեր դեռ չըծլած կ’անհետին¦: 

Բայց մխացող խոհերուս մեջ ծիրանի 

Լույս մը հանկարծ սըպրդեցավ շողալով, 

Կյանքի փարփառ երգն ոսկեսար, գեղանի, 

Որուն ցվերջ ունկնդրեցի դողալով: 

§Տխուր ողբեր թող չքանդեն քեզ,– ըսավ,– 

Թող չցնդին ոսկի հույսերդ ցիրուցան. 

Իր վերջն ունի ամեն կնճիռ, ամեն ցավª 

Զինք մոռցնող ժպիտները լուսացան: 

Ահա ի՛նչպես, տես, կապույտն ալ կամարին 

Մերթ ամպերու գորշությունով կ’աղարտի, 

Անձրևին տակ իր ժպիտներն կը մարին, 

Անձրևն,– այդ լաց,– սակայն երգն է ավարտի: 

Ամեն անձրև արև մ’ունի իրմեն վերջ, 

Ինչպես ամեն լաց իր ժպիտն արփենի. 

Ու տևական ուրախություն մը միշտ պերճ 

Պիտ’ հաջորդե ժպիտներուն երբեմնի¦:

Ո՞րն է Մ. Մեծարենցի այս գեղեցիկ բանաստեղության  ուղերձը:

Փիլիսոփայական ի՞նչ եզրահանգման է գալիս բանաստեղծը:

(8.5 միավոր)
· Պատասխան՝ Լավատեսության , ամեն իրավիճակից ելք գտնելու հնարավորության , լույսի, բարու հաղթանակը մասին է գրում Մեծարենցը: Կյանքի ընկալումը կախված է մարդու դիրքորոշումից: Մարդկային կյանքում առկա է երկու բևեռ` հակադիր հույզեր, իրարամերժ մտքեր, կարևոր է , որ մարդ երբեք չընկճվի , չհուսահատվի,լայն նայի կյանքին, ինչպես արել է ինքը` Մեծարենցը: Թեպետ երիտասարդ տարիքին նա արդեն ծանր հիվանդ էր, այնուամենայնիվ շարունակում էր տեսնել և գնահատել կյանքի գեղեցկությունը :  Շարունակում էր սիրել կյանքը անանձնական սիրով:
7.Աշխարհայացքային ի±նչ  հակադրություն կա Լ. Շանթի §Հին աստվածներ¦-ում (մասնավորաբար նշված երկխոսության մեջ): Որո՞նք են նշված երկխոսության հիմնական հակադիր արտահայտությունները:

Ծերունի վանական        -Կյանքի հետ չեն խաղար, իշխա՛ն:
 Իշխան                        -Ատիկա ըսողը դո՞ւն ես, ծերո՛ւկ: Այնքա՜ն երկար ես ապրեր, որ    

                                                             մոռցեր ես, թե կյանքն ինքը    խաղ մըն է միայն:

Ծերունի  վանական       -Կյանքը խաչ մըն է, որդի՛ս, որ պիտի կրենք մեր ուսին, մինչև 

                                                                                                 Տերը կանչե մեզի:

 (8.5 միավոր)
· Պատասխան՝ Նյութականի և հոգևորի, հեթանոսական և քրիստոնեական արժեքների, վայելքի  իրավունքի և ինքնամաքրման պարտավորության առաջնահերթության հարցը:

Կյանքը խաղ մըն է և կյանքը  խաչ մըն է:
8.Սիամանթոն ցեղասպանության իրողությունը անվանել է «մահերու և մոխիրներու դանթեական ճանապարհ», Չարենցը իր պոեմը վերնագրել է «Դանթեական առասպել», իսկ «Մահվան տեսիլ» պոեմում Եղեռնի դժոխքով անցնելու համար իրեն առաջնորդ է ընտրել Դանթեին: Հովհ. Շիրազը իր «Հայոց դանթեական»-ում ևս Դանթեին անց է կացրել Հայոց Եղեռնի դժոխքով:

 Ինչո՞ւ, ո՞րն է երեք մեծանուն հայ գրողների նույն անդրադարձի պատճառը:

(6.5 միավոր)
· Պատասխան ՝ Դանթե Ալիգերիի «Աստվածային կատակերգություն»-ում ներկայացված դժոխքը  և հայոց ցեղասպանության իրողությունը համանման  զգացողություններ են առաջացնում: Դանթեի դժոխքի նկարագրության  երևակայան պատկերները հայ գրողները հակադրում են ցեղասպանության դժոխքի իրական պատկերներով:Այն, ինչ գեղարվեստական մտածողությամբ նկարագրել է  Դանթեն, միանգամայն առարկայական էին հայ գրողների կյանքում և ստեղծագործություններում:
9.Ի՞նչ է իրենից ներկայացնում  «Աղվեսագիրքը»: Ո՞վ է աշխարհաբարի վերածել այն:

(4 միավոր)
· Պատասխան՝ «Աղվեսագիրք»-ը Այգեկցու և միջնադարյան այլ առակների ու զրույցների ժողովածու է:

Աշխարհաբարի է վերածել Ակսել Բակունցը:
10.«…զի յոյժ գեղեցիկ էր և …»
ա/ Շարունակի°ր հայտնի պոեմի բնաբանը:          /1.5/
բ/ Նշի´ր հեղինակին և պոեմի վերնագիրը:          /1.5/
գ/Որտեղի՞ց է վերցված բնաբանը:                        /1.5/
(4.5 միավոր)
· Պատասխան՝   ա/«զի յոյժ գեղեցիկ էր և երգեր ձեռամբ…»
    բ/Դ. Վարուժան    «Հարճը»
  գ/Մովսես Խորենացի «Հայոց պատմություն»


